
methodologies, analyzing historical sources, developing critical thinking, and utilizing modern technologies in 
research activities. 

TARIX FANI MUTAXASSISLIGI MAGISTRATURA TALABALARINING 
TADQIQOT KOMPETENSIYASINI SHAKLLANTIRISH:  
TARIX VA ZAMONAVIYLIK 

Kurbanov Olim Esirgapovich 
Chirchiq davlat pedagogika universiteti tadqiqotchisi 

Annotatsiya. Ushbu maqolada tarix fani mutaxassisligi boʻyicha magistratura bosqichida taʼlim olayotgan 
talabalar uchun ilmiy tadqiqotchilik koʻnikmalarini shakllantirish va rivojlantirish jarayonlari tahlil qilinadi. Tarix 
fani mutaxassisligi boʻyicha magistratura talabalari uchun ilmiy tadqiqotchilik koʻnikmalarini rivojlantirish va 
tadqiqotchilik metodlarini oʻzlashtirish, tarixiy manbalarni tahlil qilish, tanqidiy fikrlash qobiliyatini rivojlantirish 
hamda zamonaviy texnologiyalardan foydalanish usullari yoritiladi.  

Kalit soʻzlar: tarix fani, magistratura, tadqiqotchilik koʻnikmalari, metodologiya, manbaviy tahlil, innovatsion 
texnologiyalar. 

Kirish. Bugungi kunda ilm-fan va taʼlim tizimining rivojlanishi jamiyat taraqqiyotining 

muhim omillaridan biri hisoblanadi. Ayniqsa, tarix fani boʻyicha mutaxassislikka yoʻnaltirilgan 

magistratura talabalari uchun ilmiy tadqiqotchilik koʻnikmalarini rivojlantirish dolzarb 

masalalardan biri hisoblanadi. Zamonaviy ilm-fan va taʼlim tizimi jadal rivojlanib borayotgan 

davrda magistratura talabalari uchun tadqiqotchilik koʻnikmalarini shakllantirish dolzarb 

masalalardan biri boʻlib qolmoqda. Tarix fani mutaxassisligi boʻyicha tahsil olayotgan talabalar 

uchun ilmiy tadqiqotchilikni rivojlantirish ularning kasbiy malakasini oshirish bilan birga, ilmiy 

merosni chuqur oʻrganish imkoniyatini ham taʼminlaydi. Ushbu maqolada magistratura 

bosqichida tarixiy tadqiqotchilik koʻnikmalarini takomillashtirish yoʻllari va usullari koʻrib 

chiqiladi. 

Adabiyotlar tahlili va ilmiy asos. Mazkur maqolada foydalanilgan adabiyotlar tarixiy 

tadqiqotchilik koʻnikmalarini shakllantirish boʻyicha keng qamrovli ilmiy asos yaratishga 

https://doi.org/10.47390/SPR1342V5SI2Y2025N45

qaratilgan. Tadqiqot metodologiyasining turli jihatlari oʻrganilgan boʻlib, muhim yoʻnalishlar 

ajratib koʻrsatilgan.  

Tadqiqotchilik qobiliyatlarining shakllanishi N. M. Yakovleva tomonidan olib borilgan 

tadqiqotlarda tadqiqotchilik koʻnikmalari umumiy va maxsus jihatlarga ajratilgan boʻlib, 

talabalar tadqiqotchilik faoliyatini oʻrganish bosqichlari belgilangan [1]. M.A. Oleynikova 

tadqiqotida boshlangʻich sinf oʻqituvchilarining tadqiqotchilik koʻnikmalarini rivojlantirish va 

bu yoʻnalishdagi metodik yondashuvlarning tahliliga alohida eʼtibor qaratilgan [2]. 

K. K. Platonov oʻz asarlarida tadqiqotchilik qobiliyatlarini shaxsiy motivatsiya va bilimlarning 

yuqori darajada integratsiyalashuvi sifatida tasniflagan [3]. Ushbu tasnif tarixiy tadqiqot olib 

borish uchun muhim ahamiyat kasb etadi. 

Tadqiqot metodlari va ularning amaliy qoʻllanilishi J. Smith oʻzining asarida tarixiy 

tadqiqot usullarini oʻrganib chiqib, hujjatlar, yozma manbalar va statistik materiallarni oʻzaro 

solishtirish orqali tadqiqot olib borish zarurligini taʼkidlaydi [4]. T. Brown tomonidan yozilgan 

manbada esa tarixiy dalillarning qanchalik ishonchli ekanligini tahlil qilish usullari yoritilgan 

[5]. 

Tarixiy manbalarni oʻrganish va ularni solishtirish metodlari T. E. Klimova ilmiy tadqiqot 

madaniyatini shakllantirish muammolarini oʻrganib, talabalarning tadqiqotchilik 

qobiliyatlarini rivojlantirishda ilmiy seminar va amaliy mashgʻulotlarning oʻrni muhim 

ekanligini koʻrsatgan [8]. S.I. Brizgalova esa pedagogik tadqiqotga tayyorlash jarayonida oʻquv 

jarayonining bosqichma-bosqich amalga oshirilishi kerakligini taʼkidlagan [7]. 

Magistratura bosqichida tadqiqotchilik qobiliyatlarini rivojlantirish usullari 

F.Ilmurodova tomonidan olib borilgan tadqiqotlar magistratura talabalari uchun tadqiqotchilik 

kompetensiyalarini shakllantirish muhimligini koʻrsatgan [9]. U oʻz tadqiqotlarida zamonaviy 

pedagogik texnologiyalar va ilmiy tadqiqot metodlarini integratsiyalashgan holda qoʻllash 

muhimligini taʼkidlagan. 

Zamonaviy texnologiyalar va innovatsion yondashuvlar Zamonaviy ilmiy tadqiqotlar 

samaradorligini oshirishda texnologiyalarning oʻrni katta. JSTOR, Google Scholar, Cambridge 

University Press kabi ilmiy bazalar orqali akademik maʼlumotlarni izlash va tahlil qilish 

tadqiqotchilik natijalarini ancha yaxshilaydi. L.F. Avdeeva oʻz tadqiqotlarida tadqiqotchilik 

faoliyatida innovatsion texnologiyalarni qoʻllashning samaradorlik jihatlarini tahlil qilgan [6]. 

Mazkur adabiyotlar tahlili shuni koʻrsatadiki, tarixiy tadqiqot olib borishda metodologik 

yondashuvlarning toʻgʻri qoʻllanilishi muhim ahamiyat kasb etadi. Ayniqsa, zamonaviy ilmiy 

usullar va texnologiyalardan foydalangan holda tadqiqot olib borish natijadorlikni oshirishga 

xizmat qiladi. Shuningdek, magistratura talabalari uchun tadqiqotchilik qobiliyatlarini 

shakllantirish faqat nazariy bilim bilan cheklanmasligi, balki amaliy tadqiqot ishlari bilan 

qoʻllab-quvvatlanishi lozim 

Tadqiqot metodologiyasi. Ushbu tadqiqotda tarix fanini oʻrganayotgan magistratura 

talabalarining tadqiqot kompetensiyasini shakllantirish metodologiyasi tizimli va kompleks 

yondashuv asosida ishlab chiqilgan. Quyida tadqiqot metodologiyasining asosiy jihatlari 

keltiriladi:  

manbalarni izlash va tasniflash – tadqiqotda birlamchi (hujjatlar, arxiv materiallari, 

memuarlar) va ikkilamchi (monografiyalar, maqolalar, tarixiy tahlillar) manbalardan 

foydalanish orqali tarixiy tahlil amalga oshirilgan.  

tarixiy tahlil va qiyosiy usul – tadqiqot davomida turli tarixiy hujjatlar oʻzaro 

solishtirilgan, dalillar ishonchlilik nuqtai nazaridan baholangan;  

tanqidiy tahlil va dalillarning ishonchliligini baholash – tarixiy hujjatlar va ilmiy 

manbalar mazmuni tanqidiy baholanib, ularning subyektiv yoki obyektivligini aniqlashga 

alohida eʼtibor qaratilgan;  

ilmiy va metodologik yondashuvlar – tadqiqotda pedagogik metodlar bilan bir qatorda 

tarixiy manbalarni tizimli oʻrganish, ularni ilmiy va manbashunoslik nuqtai nazaridan tahlil 

qilish usullari qoʻllangan. Magistratura talabalari uchun tadqiqot koʻnikmalarini 

rivojlantirishda metodik treninglar va amaliyot mashgʻulotlari muhimligini ilmiy manbalar 

tasdiqlaydi;  

tahlil va natijalarni qiyosiy baholash – ushbu tadqiqotda tarixiy tadqiqotlar 

kompetensiyasini shakllantirish boʻyicha turli yondashuvlar taqqoslangan va samaradorlik 

mezonlari asosida baholangan. Umuman olganda tadqiqot metodologiyasi tarixiy tadqiqotlar 

olib borishda zamonaviy va anʼanaviy usullarni uygʻunlashtirgan holda ishlab chiqilgan boʻlib, 

magistratura talabalari uchun eng samarali usullarni aniqlashga qaratilgan. 

Tahlil va natijalar. Tadqiqotchilik koʻnikmalarini shakllantirish murakkab va koʻp 

qirrali jarayon boʻlib, uning muvaffaqiyatli amalga oshirilishi bir qancha omillarga bogʻliq. Ilmiy 

izlanish olib boruvchi shaxs, xususan, tarixiy tadqiqotlar bilan shugʻullanuvchi magistrantlar, 

metodologik asoslarni puxta egallashlari, tarixiy manbalar bilan ishlash boʻyicha chuqur tahliliy 

yondashuvga ega boʻlishlari zarur. Tadqiqot jarayonida asosiy va ikkilamchi manbalar ustida 

ishlash, ularni oʻzaro taqqoslash, natijalarni ilmiy yondashuv asosida tahlil qilish katta 

ahamiyat kasb etadi. Tadqiqotchilik jarayonida metodologiyaning toʻgʻri tanlanishi va 

qoʻllanilishi natijadorlikka bevosita taʼsir qiladi. Tarixiy tadqiqot olib borayotgan shaxs bir 

qator asosiy metodologik bosqichlarni oʻzlashtirishi lozim.  

1. Manbalarni izlash va tasniflash – ilmiy tadqiqot natijalari ishonchli boʻlishi uchun 

tadqiqotchi birlamchi va ikkilamchi manbalarni aniqlash va ularni tegishli tasnif boʻyicha 

ajratish qobiliyatiga ega boʻlishi zarur. Birlamchi manbalar (rivojlanayotgan voqealar 

toʻgʻrisidagi hujjatlar, arxiv materiallari, xronikalar) va ikkilamchi manbalar (tarixiy 

tadqiqotlar, maqolalar, sharhlar) oʻzaro bogʻliq ravishda koʻrib chiqilishi lozim. 

2. Manbalarni tahlil qilish – Tadqiqotchi har qanday tarixiy manbani baholashda 

tanqidiy yondashishi lozim. Bu jarayonda: manbaning ishonchliligi va subyektivligi baholanadi; 

dalillar orasidagi ziddiyatlar tahlil qilinadi; manbalar oʻzaro solishtiriladi va tasdiqlovchi 

omillar izlanadi. Keyingisi esa, tanqidiy fikrlashni shakllantirish – tadqiqotchi tarixiy voqealarni 

oʻrganish jarayonida ularni faqat mavjud dalillarga asoslangan holda tushunishi va xolis 

xulosalar chiqara olishi lozim. Tanqidiy fikrlash quyidagilarni oʻz ichiga oladi: har qanday 

manbani shubha ostida koʻrib chiqish; fikr va dalillarni tasdiqlovchi yoki inkor etuvchi dalillarni 

qidirish; tadqiqot natijalarini xolis baholash va asosli ilmiy xulosalar chiqarish. 

3. Zamonaviy ilm-fan va taʼlim tizimining rivojlanishi sharoitida ilmiy tadqiqotchilik 

samaradorligini oshirish uchun raqamli texnologiyalardan keng foydalanish muhim ahamiyat 

kasb etadi. Raqamli texnologiyalar yordamida tadqiqotchilar ilmiy manbalarni izlash, ularni 

tahlil qilish va natijalarni qayta ishlash jarayonlarini tezlashtirib, ilmiy tadqiqotlarning sifati va 

aniqligini oshiradi[9]. Ilmiy tadqiqotchilik faoliyatida samarali ishlatiladigan asosiy vositalarni 

bir nechta guruhlarga ajratish mumkin.  

4. Ilmiy maʼlumotlarga tezkor va ishonchli kirish imkoniyatini yaratish maqsadida 

zamonaviy elektron kutubxonalar va ilmiy maʼlumotlar bazalaridan foydalanish zarur. Ushbu 

bazalar orqali turli xil akademik maqolalar, dissertatsiyalar va ilmiy tadqiqot materiallari bilan 

tanishish mumkin. Eng mashhur ilmiy maʼlumotlar bazalariga quyidagilar kiradi:  

JSTOR – tarix, ijtimoiy fanlar va sanʼat sohalarida keng qamrovli ilmiy maqolalar arxivini 

taqdim etuvchi platforma;  

Google Scholar – dunyo miqyosidagi ilmiy maqolalar, konferensiya materiallari va 

dissertatsiyalarni qamrab olgan ochiq ilmiy qidiruv tizimi;  

Springer – fan va texnologiya yoʻnalishidagi eng nufuzli ilmiy nashriyotlardan biri boʻlib, 

koʻplab maqolalar va kitoblarni oʻz ichiga oladi;  

Elsevier ScienceDirect – tabiiy fanlar, texnologiya, tibbiyot va muhandislik sohalaridagi 

eng yirik ilmiy resurslardan biri va hokazo.  

Ushbu platformalar tadqiqotchilarga ilmiy manbalarni qulay izlash, tegishli 

tadqiqotlarni taqqoslash va yangi ilmiy ishlanmalardan xabardor boʻlish imkonini beradi. 

5. Tadqiqot jarayonida turli xil ilmiy manbalar bilan ishlash, ularni saqlash va tartibga 

solish katta ahamiyatga ega. Manbalarni tizimlashtirish dasturlari tadqiqotchilarga quyidagi 

imkoniyatlarni taqdim etadi: 

Zotero – ilmiy manbalarni avtomatik ravishda saqlash, kataloglash va manba 

havolalarini yaratish imkonini beruvchi ochiq kodli dastur;  

Mendeley – ilmiy maqolalar va kitoblar bilan ishlash uchun qulay platforma boʻlib, 

tadqiqotchilarga oʻz izlanishlarini samarali boshqarish imkonini beradi; 

EndNote – ilmiy adabiyotlar va bibliografiyani tizimli yuritish, iqtiboslarni toʻgʻri kiritish 

va manbalarni guruhlash imkonini beruvchi dasturiy vosita va b.  

Ushbu dasturlar tadqiqot materiallarini tartiblash va ilmiy yozuvlarni boshqarish 

jarayonida tadqiqotchilarga katta yordam beradi. 

6. Tarixiy tadqiqotlar va hujjatlarni chuqur tahlil qilish uchun maxsus matn va hujjat 

tahlili dasturlaridan foydalanish muhimdir. Ushbu dasturlar tarixiy manbalarni chuqur 

oʻrganish va ulardan ilmiy xulosalar chiqarish jarayonini yengillashtiradi. Eng koʻp 

qoʻllaniladigan dasturlar quyidagilar: 

NVivo – sifat tahlil metodlariga asoslangan boʻlib, katta hajmdagi matnlarni kodlash, 

tahlil qilish va vizualizatsiya qilish imkonini beradi;  

Atlas.ti – tarixiy hujjatlar va matnlarni tahlil qilish uchun moʻljallangan dastur boʻlib, 

tadqiqotchi uchun muhim boʻlgan asosiy maʼlumotlarni ajratib olishga yordam beradi;  

AntConc – matnlarning tilshunoslik jihatidan tahlil qilinishi uchun ishlatiladigan dastur 

boʻlib, tadqiqotchilarga tarixiy hujjatlar va yozuvlarni semantik jihatdan tekshirish imkonini 

beradi; 

Ushbu texnologiyalar yordamida tadqiqotchilar matnli hujjatlarni avtomatik ravishda 

tahlil qilish va ulardan ilmiy xulosalar chiqarish jarayonini soddalashtiradi. 

Xulosa oʻrnida aytish mumkinki, raqamli texnologiyalar ilmiy tadqiqotchilik 

samaradorligini oshirishda muhim vosita boʻlib, ilmiy maʼlumotlarni izlash, tizimlashtirish, 

tahlil qilish va natijalarni vizualizatsiya qilish imkoniyatlarini kengaytiradi. Zamonaviy ilmiy 

maʼlumotlar bazalaridan foydalanish tadqiqotchilarga ishonchli ilmiy resurslarga tezkor kirish 

imkonini bersa, manbalarni tizimlashtirish dasturlari ilmiy materiallarni tartibga solish va 

bibliografiyani yuritishda samarali yordam beradi. Shuningdek, matn va hujjat tahlili vositalari 

tadqiqotchilarga tarixiy hujjatlarni batafsil oʻrganish, statistik tahlil dasturlari esa ilmiy 

natijalarni raqamli koʻrinishda ifodalash imkonini beradi. Shu sababli, magistratura bosqichida 

taʼlim olayotgan tarix fani mutaxassislari ilmiy tadqiqotchilik faoliyatida zamonaviy 

texnologiyalardan unumli foydalanishlari, ilmiy izlanishlar samaradorligini oshirish va 

tadqiqot natijalarini ilmiy jamoatchilik uchun aniq va ishonchli tarzda taqdim etishlari lozim. 

